
Pou Piblikasyon Imedyat: 15 out 2012 

GOUVÈNÈ CUOMO ANONSE SEKSYON ERIE CANAL KI DOMAJE A PRAL RE-LOUVRI JEDI 
 

Reparasyon yo te fini nan Pasaj Idwolik ak Bèj nan Konte Orleans 

 
Jodi a, Gouvènè Andrew M. Cuomo te anonse yon seksyon ki sou yon distans 20 mil Erie Canal pral re-
louvri jedi 16 out la, apre gwo reparasyon ki te fèt pou ranje efondreman pasyèl bèj kanal la.  
 
Seksyon Erie Canal ki nan Albion te fèmen depi 30 jiyè lè fuit yo te lakòz yon gwo antonwa sou pati sid 
bèj la. 
 
Ouvèti ki nan bèj la te fèt akòz plizyè frakti nan tiyo pasaj la anba kanal, epi ki asosye avèk miray beton. 
Sou enstriksyon Gouvènè a, travay pou repare domaj la, tankou ranplasman yon seksyon tiyo bèj la ki 
mezire katreven-dis pye nan longè, t ap kontinye san pran souf depi ensidan an.  
 
Gouvènè Cuomo di konsa, “Lè pòsyon kanal sa a te fèmen, eta te pwomèt pou travay san pran souf pou 
repare li san pèdi tan. Anons jodi a se yon bon nouvèl pou biznis yo, kiltivatè yo, ak kominote toupatou 
nan New York ki depannde Erie Canal, epi mwen kontan pou motè ekonomik enpòtan sa a repare ak 
fonksyone ankò.” 
 
Howard P. Milstein, Prezidan New York State Thruway Authority and Canal Corporation, di konsa, “Nou 
bat bravo pou efò tout moun ki te travay nan tèt ansanm pou bloke fuit la epi pou repare li. Sa te gen 
ladan gouvènman lokal yo, anplwaye kanal la, ak antreprenè pou ijans kanal la. Akò aksyon rapid ak 
entèlijan yo, menas pou piblik la te elimine, epi sa te elimine gwo domaj sou pwopriyete.” 
 
Brian U. Stratton, Direktè New York State Canal Corporation, di konsa, “Jan Gouvènè a te di sa li t ap 
vizite espas la nan dat 2 out, li trè enpòtan pou nou fè Kanal la re-louvri san pèdi tan. Erie Canal nan  
pati lwès New York se yon koridò ki non sèlman enpòtan pou touris, men tou li sèvi kòm yon sous dlo 
irigasyon pou kiltivatè lokal yo, epitou li sipòte pwodiksyon enèji idwo-elektrik. Nou apresye pasyans 
tout itilizatè sa yo pandan nou t ap travay vit men san pwoblèm pou rezoud pwoblèm yo, epitou pou  
fè reparasyon ki nesesè yo, epitou nou kontan pou anonse yon fwa ankò nou ‘Louvri pou Biznis’ nan  
Erie Canal.” 

Dean Theodorakos, Majistra Village Albion, di konsa, “Nou salye kokennchenn efò Canal Corporation 
nan travay avèk kominote a pandan tout sitiyasyon sa a, epi pou fè repare domaj la rapid, epitou nou fyè 
pou kontribisyon anplwaye Vilaj la, tankou Ponpye, DPW, ak Lapolis nan zafè sa a. Village Albion te jwe 
yon wòl aktif nan repons pou dekouvèt fuit la nan dat 30 jiyè, epi li kontinye devwe resous ki pa t janm 
la anvan. Kanal la bay gwo kontribisyon pou ekonomi lokal la, epi nou tout ap kontan pou wè li ranje ak 
fonksyone yon fwa ankò.”  
 
Charles H. Nesbitt, Jr., Direktè Jeneral pou Konte Orleans, di konsa, “Konte Orleans te bay repons byen 
vit nan aswè 30 jiyè a, epi li te travay nan tèt ansanm avèk Canal Corporation ak Vilaj Albion pandan tout 
evènman an. Nou kontan pou wè kisa ki te kapab yon sitiyasyon trè grav te rezoud, epi Erie Canal pral 
re-louvri, pou sipòte touris ak lwazi isit la nan Konte Orleans.” 
 
Yon sipèvizè antretyen Canal Corporation te dekouvri ouvèti ki nan bèj la lè li t ap tcheke espas yon 
pwojè ki nan faz egzekisyon sou 30 jiyè. Li te kanpe de (2) veyikil pou yo pa kontinye ale nan antonwa ki 
nan wout la kèk moman apre. Ekip yo te mobilize imedyatman, epi yo te travay pandan tout lannwit lan 
pou pa kite yon antonwa a tonbe nèt. Apre inèdtan dekouvèt la, pòt lagad yo te fèmen nan Holley ak 
Albion pou izole zòn ki domaje a pou dlo a kapab koule yon fason pou fasilite travay reparasyon an. 
 
Canal Corporation te mobilize yon antreprenè pou ijans, C.P. Ward, Inc. ki nan Scottsville, Konte 
Monroe, pou fè reparasyon nan espas la. Pandan fouy nan espas la, yo te jwenn plizyè frakti nan yon 
tiyo pasaj ak nan yon miray beton ki asosye, ki sou yon distans nèf (9) pye anba fon Kanal la. Anplis 
ranplasman pifò nan tiyo pasaj la, ekip yo te enstale palplanch asye nan zòn nan, epi yo te re-bati bèj 
kanal la.  
 
Nan pwosesis fèmti seksyon Kanal la, Seri 13 (Holley) ak Seri 14 (Albion) te fèmen nan dat 31 jiyè. Baryè 
16 (Middleport) te fèmen nan dat 1ye out pou yon ti tan pou nivo dlo ant Seri 16 (Middleport) ak Seri 14 
(Albion) te ka bese.  Nan dat 1ye lout, Seri 13 (Holley) ak Seri 16 (Middleport) te fèmen. Nan dat 10 out, 
Erie Canal ant Middleport ak Medina te re-louvri. 
 
Albion-Eagle Harbor Road rete fèmen ant Gaines Basin Road ak State Street, toupre kote ki fele a. Travay 
pou rekonstwi wout la ak zòn toupre a ap kontinye sou plizyè semèn k ap vini yo.  

